
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা


চক্ষের নিমেষে। শুধু ক্ষণেকের তরে

চাহিল আমার মুখপানে,—রােষদৃষ্টি

পলকে মিলায়ে গেল; গুপ্ত কৌতুকের

মৃদুহাস্যরেখা নাচিল অধরপ্রান্তে,

বুঝি সে বালক-মূর্তি হেরিয়া আমার।

শিখে’ পুরুষের বিদ্যা, পরে’ পুরুষের

বেশ, পুরুষের সাথে থেকে, এতদিন

ভুলে ছিনু যাহা, সেই মুখে চেয়ে, সেই

আপনাতে-আপনি-অটলমূর্তি হেরি,

সেই মুহূর্তেই জানিলাম মনে, নারী

আমি। সেই মুহূর্তেই প্রথম দেখিনু

সম্মুখে পুরুষ মাের।




মদন





    সে শিক্ষা আমারি

সুলক্ষণে! আমিই চেতন করে' দিই

একদিন জীবনের শুভ পুণ্যক্ষণে

নারীরে হইতে নারী, পুরুষে পুরুষ।

কি ঘটিল পরে?





চিত্রাঙ্গদা





    সভয় বিস্ময়কণ্ঠে

শুধানু “কে তুমি?” শুনিনু উত্তর “আমি

পার্থ, কুরুবংশধর।”

		 এই পাতা শেষ সম্পাদিত হয়েছে ০৯:২২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

